
ᐅᓂᒃᑳᑦ ᐱᔾᔪᑎᓖᑦ ᐃᒻᒥᒧᑦ ᐊᒡᕕᐊᕈᑎᖃᕐᓂᕋᖅᑕᐅᓂᖓ 

ᑕᐃᕕᑎ ᐊᕿᐊᕈᖅ 

 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 40 ᐊᑐᖅᖢᒍ, ᑕᖅᑳᓐᖔᖅᑐᒥᒃ 

ᑐᒃᓯᕋᖅᑐᖃᓚᐅᖅᑎᓪᓗᒍ ᕿᒥᕐᕈᖁᔨᓂᕐᒥᒃ ᒪᓕᒐᓕᐅᖅᑎᐅᖃᑕᐅᔪᒥᒃ ᓯᖁᒥᑦᑎᓂᕋᐃᓪᓗᓂ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᕐᒥᒃ, ᓱᓕᑦᑎᐊᕐᓂᕐᒧᑦ ᑲᒥᓴᓇ ᐱᔪᒪᒍᓂ, ᓱᓕᓂᕋᐅᑎᓂᒃ ᕿᒥᕐᕈᓇᒍᓐᓇᖅᑐᖅ 

ᐊᒻᒪ ᑎᑎᕋᖅᓯᒪᔪᓂᒃ ᐅᓂᒃᑳᓕᐅᕐᓗᓂ ᑖᔅᓱᒧᖔᖅᑐᓂᒃ ᐅᖃᖅᑎᒧᑦ. 

ᐅᑯᐊ ᐅᓂᒃᑳᑦ ᕿᒥᕐᕈᓂᖃᓚᐅᖅᖢᖓ ᐊᑐᖅᖢᒍ ᓈᓴᐅᑎᓕᒃ 40, ᐊᒻᒪ ᐅᓂᒃᑲᐅᓯᕆᓪᓗᒋᑦ 

ᓯᖁᒥᑕᐅᓂᕋᓚᐅᖅᑕᖓ ᓕᓐᑕ ᐅᕐᒫᓐᒧᑦ, ᓄᓇᕗᑦ ᒐᕙᒪᒃᑯᖏᓐᓄᑦ ᐃᖅᑲᓇᐃᔭᖅᑎᒋᔭᐅᓚᐅᖅᓯᒪᔪᕕᓂᖅ, 

ᐅᖃᖅᓯᒪᓪᓗᓂ ᑕᐃᕕᑎ ᐊᕿᐊᕈᖅ, ᒪᓕᒐᓕᐅᖅᑎ ᖁᑦᑎᒃᑐᕐᒧᑦ, ᐊᒻᒪ ᒫᓐᓇ ᒥᓂᔅᑕᕆᔭᐅᔪᖅ 

ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ, ᓯᖁᒥᑦᑎᓂᕋᖅᑕᖓ ᓈᓴᐅᑎᓕᒃ 8 (ᐃᒻᒥᒧᑦ 

ᐊᒡᕕᐊᕈᑎᖃᕐᓂᖅ) ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᕐᓃᑦᑐᒥᒃ ᐊᐃᕐᕆᓕ/ᒪᐃ 2018−ᒥ. 

ᓯᕗᓪᓕᖅ, ᐃᓚᖏᑦ ᓱᓕᓂᕋᐅᑏᑦ.  

ᑖᓐᓇ ᐅᖃᐱᓘᑎᓕᒃ ᓕᓐᑕ ᐅᕐᒪᓐ ᐃᖅᑲᓇᐃᔮᖃᓚᐅᖅᓯᒪᔪᖅ ᐆᒪᔪᓕᕆᓂᕐᒧᑦ ᖃᐅᔨᓴᐃᔩᑦ 

ᐊᖓᔪᖅᑳᕆᔭᐅᓪᓗᓂ, ᐊᕙᑎᓕᕆᔨᒃᑯᓐᓄᑦ, ᓄᓇᕗᑦ ᒐᕙᒪᒃᑯᓐᓄᑦ ᑕᓪᓕᒪᓄᑦ ᐊᕐᕌᒍᓄᑦ, 2013−ᒥᑦ 

2018−ᒧᑦ ᑎᑭᖢᒍ.  ᐅᓄᑲᓪᓚᒃᑐᓂᒃ ᑎᑎᖅᑲᓂᒃ ᖃᐃᑦᑎᓚᐅᖅᑐᖅ, ᐊᒻᒪ ᑖᒃᑯᐊ ᑎᑎᖅᑲᑦ 

ᕿᒥᕐᕈᓇᒃᖢᒋᑦ, ᐃᖅᑲᓇᐃᔭᕐᕕᐊᓂ ᐊᑲᐅᓐᖏᓕᐅᕈᑏᑦ ᐊᒥᓲᓚᐅᖅᑐᑦ ᐊᒻᒪ ᐊᖏᖃᑎᒌᓐᖏᔾᔪᑕᐅᔪᑦ 

ᑖᔅᓱᒧᖓ ᐊᒻᒪ ᐊᖓᔪᖅᑳᖓᓐᓄᑦ, ᐆᒪᔪᓕᕆᓂᕐᒧᑦ ᐊᐅᓚᑦᓯᔩᑦ ᐊᖓᔪᖅᑳᖓᑦ.  

ᐃᓂᖅᑎᕆᓂᖅᑕᖃᓚᐅᖅᑐᖅ 2014-u, 2015, 2016, 2017 ᐊᒻᒪ 2018−ᒥ, ᑖᓐᓇᓗ ᐅᖃᐱᓘᑎᓕᒃ 

ᐅᖃᐅᓯᒃᑯᑦ ᐃᓂᖅᑎᖅᑕᐅᓯᒪᓪᓗᓂ, ᓱᑰᖅᑕᐅᓪᓗᓂ, ᓄᖅᑲᖓᑎᑕᐅᓚᐅᑲᖃᑦᑕᖅᓯᒪᓪᓗᓂ, ᐊᒻᒪ ᕕᕗᐊᕆ 

2018−ᒥ ᓄᓇᕗᑦ ᒐᕙᒪᒃᑯᓐᓂ ᐃᖅᑲᓇᐃᔮᒥᓂᑦ ᐊᓂᑕᐅᓪᓗᓂ. 

ᒪᓕᒐᓕᐅᕐᕕᖕᒧᑦ ᓂᕈᐊᖅᑕᐅᓚᐅᕋᓂ ᐊᒃᑑᐸ 2017−ᒥ, ᑕᐃᕕᑎ ᐊᕿᐊᕈᖅ ᐊᖓᔪᖅᑲᐅᑕᐅᓪᓗᓂ 

ᐃᖅᑲᓇᐃᔭᓚᐅᖅᓯᒪᔪᖅ ᓄᓇᕗᑦ ᒐᕙᒪᒃᑯᓐᓄᑦ, ᐅᑯᓇᓂ: 

2004 - 2006: ᐃᓕᖅᑯᓯᓕᕆᔨᒃᑯᓐᓂ ᒥᓂᔅᑕᐅᑉ ᑐᖏᓕᐊ; 

2006 - 2009: ᓄᓇᓕᖕᓂ ᒐᕙᒪᒃᑯᓂᓪᓗ ᐱᔨᑦᑎᖅᑏᑦ ᒥᓂᔅᑕᖓᑕ ᑐᖏᓕᐊ; 

ᓯᑎᐱᕆ 2010 - ᓄᕕᐱᕆ 2013: ᐊᕙᑎᓕᕆᔨᒃᑯᑦ ᒥᓂᔅᑕᖓᑦᑕ ᑐᖏᓕᐊ; 

ᓄᕕᐱᕆ 2013 - ᔫᓂ 2016: ᒐᕙᒪᓕᕆᔨᒃᑯᑦ ᒥᓂᔅᑕᖓᑦᑕ ᑐᖏᓕᐊ; 

ᔫᓂ 2016 - ᓯᑎᐱᕆ 2017: ᐊᕙᑎᓕᕆᔨᒃᑯᑦ ᒥᓂᔅᑕᖓᑦᑕ ᑐᖏᓕᐊ. 

ᒪᓕᒐᓕᐅᕐᕕᖕᒧᑦ ᓂᕈᐊᖅᑕᐅᒐᒥ, ᒥᔅᑐ ᐊᕿᐊᕈᖅ ᑎᒃᑯᐊᖅᑕᐅᓚᐅᖅᑐᖅ ᒥᓂᔅᑕᐃᑦ ᑲᑎᒪᔨᖏᓐᓄᑦ, ᐊᒻᒪ 

ᑕᒪᑐᒪᓂ ᐊᕐᕌᒍᒋᔭᑦᑎᓐᓂ ᐅᑯᓂᖓ ᑎᒍᒥᐊᓚᐅᖅᑐᖅ: 

ᓄᕕᐱᕆ 2017 - ᔫᓂ 2018:  ᑮᓇᐅᔭᓕᕆᓂᕐᒧᑦ ᒥᓂᔅᑕ, ᒥᓂᔅᑕ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐱᖁᔭᕐᔪᐊᖓᓐᓂᒃ ᐱᔭᒃᓴᖅᑖᖅᑎᑕᐅᓚᐅᖅᑐᖅ; 

ᔫᓂ 2018 − ᒫᓐᓇᒧᑦ ᑎᑭᓪᓗᒍ:  ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔾᔪᑎᓕᕆᓂᕐᒧᓪᓗ ᒥᓂᔅᑕ, 

ᒥᓂᔅᑕ ᐱᔭᒃᓴᖅᑖᖅᑎᑕᐅᓯᒪᔪᖅ ᐅᔭᕋᖕᓂᐊᕐᓂᓕᕆᓂᕐᒧᑦ, ᒥᓂᔅᑕ ᐱᔭᒃᓴᖅᑖᖅᑎᑕᐅᓯᒪᔪᖅ 

ᓄᓇᕗᒻᒥ ᐱᓯᓂᓯᓄᑦ ᐊᑐᖅᑐᐊᕐᕕᒃ ᑯᐊᐳᕇᓴᖓᓐᓂᒃ, ᒥᓂᔅᑕ ᐱᔭᒃᓴᖅᑖᖅᑎᑕᐅᓯᒪᔪᖅ ᓄᓇᕗᒻᒥ 

ᐱᕙᓪᓕᐊᔪᓕᕆᓂᕐᒧᑦ ᑯᐊᐳᕇᓴ. 

ᐊᐅᒡᒍᓯ 1, 2018−ᒥ, ᒪᕐᕉᖕᓂᒃ ᖃᕆᓴᐅᔭᒃᑯᑦ ᐅᖃᐱᓗᓚᐅᖅᑐᒥᑦ ᑎᑎᖅᑲᖅᑖᓚᐅᖅᓯᒪᔪᖓ ᐊᒻᒪ 

ᑕᓪᓕᒪᓂᑦ ᐅᐃᒍᖃᖅᖢᓂ, ᐱᔾᔪᑎᓕᖕᓂᒃ ᐃᖅᑲᓇᐃᔮᒥᓂᑦ ᐊᓂᑕᐅᓚᐅᕐᓂᕐᒥᓂᒃ ᕕᕗᐊᕆ 8, 2018−ᒥ 

ᐊᒻᒪ ᐊᓂᑕᐅᓚᐅᕐᓂᕐᒥᓄᑦ ᐊᔪᐃᓐᓈᕆᔭᖓ ᐱᖓᔪᐊᓃᓕᓚᐅᖅᖢᓂ, ᓈᒪᒃᑎᖃᓚᐅᖅᖢᓂ ᒥᓂᔅᑕ 

ᐊᕿᐊᕈᕐᒥᒃ ᒪᐃ 2018−ᖑᑎᓪᓗᒍ, ᒥᓂᔅᑕᕆᕙᐅᖕᒪᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᓂᒃ.  

9−ᓂᒃ ᒪᒃᐱᖅᑐᒐᓕᖕᒥᒃ ᑎᑎᕋᓚᐅᖅᑐᖅ ᔪᓚᐃ 31, 2018−ᒥ, ᐊᒻᒪ ᐊᑕᐅᓯᐅᓐᖏᑦᑐᓂᒃ 

ᑐᒃᓯᕌᖃᓚᐅᖅᑐᖅ ᓱᓕᑦᑎᐊᕐᓂᕐᒧᑦ ᑲᒥᓴᓇᒥᑦ.  ᑐᒃᓯᕌᕆᕐᖓᓚᐅᖅᑕᖏᑦ ᐅᑯᓂᖓ ᐃᓚᖃᓚᐅᖅᑐᑦ:  

a) ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᒍᑦ ᐃᓂᖅᑎᕆᔾᔪᑕᐅᓚᐅᖅᑐᑦ 

ᐃᒡᓗᖔᖓᓅᖅᑎᑕᐅᖁᓪᓗᓂᒋᑦ, ᑕᐃᒪᐃᑕᐅᓚᐅᖅᓯᒪᑎᓪᓗᒍ ᐊᒃᑑᐸ 2017−ᒥ; 

b) ᒥᓂᔅᑕᐅᑉ ᑐᖏᓕᐊᓄᑦ ᓱᕕᒐᕐᒧᑦ ᐃᓱᒪᓕᐅᕐᓂᕆᓚᐅᖅᑕᖓ ᔭᓄᐊᕆ 2018−ᒥ 

ᐃᒡᓗᖔᖓᓅᖅᑕᐅᖁᓪᓗᓂᐅᒃ ᐊᖓᔪᖅᑳᒥᓄᑦ ᐸᒡᕕᓴᒃᑕᐅᓂᕋᖅᓯᒪᑎᓪᓗᒍ; 

c) ᐊᑐᓕᖁᔭᓕᐅᖅᖢᓂ ᐃᒻᒥᒃᑰᖅᑐᓄᑦ ᐸᒡᕕᓴᐃᓂᕋᖅᑕᐅᓂᕐᒥᓂᒃ ᕿᒥᕐᕈᔭᐅᖁᔨᓪᓗᓂ; 

d) ᒥᓂᔅᑕ ᑕᐃᕕᑎ ᐊᕿᐊᕉᑉ, ᒥᓂᔅᑕᐅᑎᓪᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓᓂᒃ. 

ᐃᓱᒪᓕᐅᕈᑎᒋᓚᐅᖅᑕᖓ ᐃᖅᑲᓇᐃᔮᒥᓂᒃ ᐊᑐᑦᑎᐊᓐᖏᓐᓂᕋᖅᖢᓂᐅᒃ ᓄᓇᕗᑦ ᒐᕙᒪᒃᑯᑦ 

ᐃᖅᑲᓇᐃᔭᖅᑐᓕᕆᓂᕐᒧᑦ ᐊᑐᐊᒐᖓᓂᒃ; 

e) ᑎᓕᐅᕆᓪᓗᓂ ᐊᔪᐃᓐᓈᕈᑖ ᐱᖓᔪᐊᓃᓕᖅᑐᖅ ᐊᓂᑕᐅᓚᐅᕐᓂᕐᒥᓅᖓᔪᖅ ᓈᓚᒃᑕᐅᒃᑲᓐᓂᕐᓗᓂ 

ᐃᒻᒥᒃᑰᖅᑐᒧᑦ ᒐᕙᒪᒃᑯᓐᓄᑦ ᐊᑕᓐᖏᑦᑐᒧᑦ. 

ᐅᖃᐱᓘᑎᖃᖅᑑᑉ ᑎᑎᕋᓚᐅᖅᑕᖏᑦ ᔪᓚᐃ 31, 2018−ᒥ ᐃᓚᖃᓚᐅᖅᑐᑦ ᑎᑎᖅᑲᓂᒃ 

ᐃᖅᑲᓇᐃᔭᖃᑎᒋᓚᐅᖅᑕᖓᓐᓂᓐᖔᖅᑐᓂᒃ, ᐅᓪᓗᓕᖅᓯᒪᓪᓗᓂ ᒫᔾᔨ 29, 2016−ᒥ. 

ᑎᑎᖅᑲᑦ ᐅᕙᓐᓄᑦ ᐊᐅᓪᓚᖅᑎᑕᐅᓚᐅᖅᑐᑦ ᐊᐅᒡᒍᓯ 1−ᒥ 28−ᓂᒃ ᒪᒃᐱᖅᑐᒐᖃᓚᐅᖅᑐᑦ, 

ᒪᓕᒐᕐᓂᐊᖅᑎᐅᓪᓗ ᕿᒥᕐᕈᓇᖕᓂᕆᓚᐅᖅᑕᖏᓐᓂᒃ ᐱᔾᔪᑎᖃᖅᖢᑎᒃ, ᐅᐃᒍᖃᕆᓪᓗᑎᒃ ᑎᑎᖅᑲᓂᒃ 

ᑲᑎᖅᓱᖅᓯᒪᔪᓂᒃ, ᐃᓘᓐᓇᖏᑦ ᑐᓐᓂᖅᑯᑕᐅᓚᐅᖅᑐᕕᓂᐅᓪᓗᑎᒃ ᐊᐃᕐᕆᓕ 2018−ᒥ 

ᐊᓂᑕᐅᓚᐅᕐᓂᕐᒥᓄᑦ ᐊᔪᐃᓐᓈᕈᑎᖏᑦ ᐱᖓᔪᐊᓃᓕᖅᑐᑦ. 

ᐅᖃᐱᓘᑎᖃᓚᐅᖅᑐᒧᑦ ᖃᕆᓴᐅᔭᒃᑯᑦ ᑎᑎᕋᓚᐅᖅᓯᒪᔪᖓ ᐊᐅᒡᒍᓯ 5, 2018−ᒥ, 

ᓇᓗᓇᐃᖅᓯᕝᕕᒋᓪᓗᒍᓗ ᐅᖃᐱᓗᓚᐅᖅᑐᒥᓐᖔᖅᑐᑦ ᑎᑎᖅᑲᑦ ᐱᓚᐅᕐᓂᕋᖅᖢᒋᑦ ᐊᒻᒪ ᐃᒪᓐᓇ 

ᐅᖃᐅᑎᓪᓗᒍ a) ᑎᑎᖅᑲᑦ ᐸᓯᑦᓯᓂᕋᐃᔪᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᖓᑕ ᓯᓚᑖᓃᓐᓂᕋᖅᖢᒋᑦ; 

ᐊᒻᒪ b) ᐱᔪᓐᓇᕐᓂᖅᑖᖅᑎᑕᐅᓯᒪᓐᖏᓐᓂᕋᖅᖢᖓ ᐃᓱᒪᒃᓴᖅᓯᐅᕈᑎᖃᕐᓂᕐᒥᒃ ᐅᕝᕙᓘᓐᓃᑦ 

ᐋᖅᑭᒃᑕᐅᖁᔭᖏᑦ ᐱᔭᒃᓴᒪ ᓯᓚᑖᓃᓐᓂᕋᖅᖢᒋᑦ.  ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᖅᑖᕆᓯᒪᔭᖏᑦ 



3 
 

ᐋᖅᑭᒃᑕᐅᓯᒪᓂᕋᖅᖢᒋᑦ ᓱᓕᑦᑎᐊᕐᓂᕐᒧᑦ ᐱᕈᔭᕐᔪᐊᖅᑎᒍᑦ.  ᐅᓂᒃᑲᐅᑎᓚᐅᕐᒥᔭᕋ ᖃᓄᖅ 

ᐱᕙᓪᓕᐊᔾᔪᓯᖃᕐᒪᖔᑦ ᓱᓕᑦᑎᐊᕐᓂᕐᒧᑦ ᑲᒥᓴᓇ ᕿᒥᕐᕈᓇᖕᓂᕐᒥᒃ ᐱᒋᐊᖅᑎᑦᑎᓂᐊᖅᐸᑦ, ᒪᓕᒡᓗᒋᑦ 

ᐱᖁᔭᕐᔪᐊᖅᑎᒍᑦ ᐋᖅᑭᒃᑕᐅᓯᒪᔪᑦ, ᐱᓗᐊᕐᓗᒍ ᑐᒃᓯᕌᖅ a) ᑎᑎᕋᖅᓯᒪᔫᔭᕆᐊᓕᒃ; b) ᐸᓯᑦᓯᓂᖅ 

ᓇᓗᓇᐃᖅᓯᓯᒪᑦᑎᐊᕆᐊᓕᒃ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᓱᑯᑦᖅᑎᐊ ᓯᖁᒥᑕᐅᓯᒪᖕᒪᖔᖓ; ᐊᒻᒪ c) 

ᑭᓱᒥᒃ ᐱᔾᔪᑎᖃᖅᖢᓂ ᓯᖁᒥᑦᑎᓇᓱᒋᓐᓈᖕᒪᖔᖓ; ᐊᒻᒪ d) ᐅᖃᐱᓘᑎᖃᖅᑑᑉ ᓱᓕᓂᕋᐅᑖ 

ᐊᑎᓕᐅᖅᓯᒪᔪᖅ ᐃᓚᓕᐅᑎᓯᒪᔭᕆᐊᓕᒃ.  

ᐊᐅᒡᒍᓯ 21, 2018−ᒥ, ᐅᖃᐱᓘᑎᖃᓚᐅᖅᑐᒥᑦ ᕿᒥᕐᕈᖁᔨᔾᔪᑎᖏᓐᓂᒃ ᐱᓚᐅᖅᑐᖓ, 29−ᖑᓪᓗᑎᒃ 

ᓱᓕᓂᕋᐅᑦᐊᑎᓕᐅᖅᓯᒪᔪᑦ, ᐅᓪᓗᓕᖅᓯᒪᓪᓗᑎᒃ ᐊᐅᒡᒍᓯ 17, 2018−ᒥ (ᐅᖃᐱᓘᑎᖃᖅᑑᑉ ᓱᓕᓂᕋᐅᑖ 

ᓇᓗᓇᓚᐅᓐᖏᑦᑐᑦ ᐊᐃᕙᐅᑕᐅᓂᖏᓐᓂᒃ/ᑐᓐᓂᖁᑏᑦ, ᓱᓕᓂᕋᐃᓪᓗᓂᓗ ᑎᑎᕋᖅᑕᒥᓂᒃ). 

ᐊᐅᒡᒍᓯ 22−ᒥ ᐊᒻᒪ ᐊᐅᒡᒍᓯ 23-ᒥ, ᐅᖃᐱᓘᑎᖃᖅᑐᒥᑦ 37−ᓂᒃ ᖃᕆᓴᐅᔭᒃᑯᑦ ᑎᑎᖅᑲᖅᑖᓚᐅᖅᑐᖓ, 

ᐊᑐᓂ ᐊᑕᐅᓯᕐᒥᒃ ᐅᓄᒃᑲᓐᓂᖅᑐᓂᒡᓘᓐᓃᑦ ᐅᐃᒍᖃᖅᖢᑎᒃ.  ᑕᒪᒃᑯᐊ ᑎᑎᖅᑲᕈᓘᔮᓗᐃᑦ 

ᐊᔪᐃᓐᓈᕈᑎᖃᐅᓚᐅᖅᑐᑦ ᐃᓂᖅᑎᕆᔭᐅᔾᔪᑏᑦ ᐱᕙᓪᓕᐊᔾᔪᓯᖏᓐᓂᒃ ᐱᔾᔪᑎᖃᖅᖢᑎᒃ; ᐃᓚᖏᑦ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅᑎᒍᑦ ᕿᒥᕐᕈᓇᖕᓂᕐᒧᑦ ᑐᕌᖓᓐᖏᖢᑎᒃ, ᓲᕐᓗ ᐅᖃᐱᓘᑎᖃᖅᑑᑉ 

ᐅᓂᒃᑳᓕᐊᕕᓂᖏᑦ ᑲᑎᒪᕐᔪᐊᕐᓂᕐᓂ ᐅᕝᕙᓘᓐᓃᑦ ᐆᒪᔪᓕᕆᓂᕐᒧᑦ ᖃᐅᔨᓴᐃᓂᕐᒧᑦ ᐊᐅᓚᑦᓯᔨᐅᓂᕐᒧᑦ 

ᐱᔾᔪᑎᓖᑦ; ᐅᓂᒃᑲᐅᑎᕆᖃᑦᑕᖅᑕᕕᓂᖏᑦ ᓄᑕᐅᓐᖏᑦᑐᑦ ᐊᔾᔨᖏᑦ, ᐃᓄᑦᑎᐊᕙᐅᓂᖓᓄᑦ 

ᓇᓗᓇᐃᖅᓯᔾᔪᑏᑦ ᐃᖅᑲᓇᐃᔭᖃᑎᒋᔭᕕᓂᖏᓐᓂᓐᖔᖅᑐᑦ, ᐊᓯᖏᓐᓂᑦ 

ᐃᖅᑲᓇᐃᔭᖃᑎᒋᖃᑦᑕᖅᓯᒪᔭᖏᓐᓂᑦ ᐊᒻᒪ ᐊᓯᖏᑦ. 

ᐊᐅᒡᒍᓯ 5−ᒥ ᖃᕆᓴᐅᔭᒃᑯᑦ ᖃᓄᐃᑦᑑᓂᖓᓂᒃ ᐅᓂᒃᑳᕐᕕᒋᓚᐅᕋᓗᐊᖅᑎᓪᓗᒍ ᑭᓱᒧᑦ 

ᐊᑐᖅᑕᐅᖃᑦᑕᕐᒪᖔᖓ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ ᐊᒻᒪ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ 

ᐱᔭᒃᓴᖅᑖᕆᓯᒪᔭᖏᑦ, ᐅᖃᐱᓘᑎᖃᓚᐅᖅᑐᖅ ᓄᖅᑲᓚᐅᓐᖏᑦᑐᖅ.  ᕿᒥᕐᕈᖁᔨᓚᐅᕐᓂᖓ ᐊᐅᒡᒍᓯ 17−ᒥ 

ᓈᓴᐅᑎᓕᒃ 40 ᐊᑐᖅᖢᓂᐅᒃ, ᐊᔾᔨᒌᓐᖏᑦᑐᑦ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖏᑦᑕ 

ᐃᓗᓕᖏᓐᓃᑦᑐᑦ ᐅᖃᐅᓯᕆᒃᑲᓐᓂᓚᐅᖅᑕᖏᑦ ᐊᑐᓚᐅᖅᑕᓂ 2017 ᐊᒻᒪ 2018−ᒥ ᐱᔾᔪᑎᒋᓪᓗᓂᒋᑦ, 

ᓱᓕᑦᑎᐊᕐᓂᕐᒧᑦ ᑲᒥᓴᓇᒥᒃ ᐊᔾᔨᒌᓐᖏᑦᑐᓂᒃ ᓇᓗᓇᐃᔭᕐᕕᒋᓚᐅᖅᑕᖓ ᐊᒻᒪ ᐊᑐᓕᖁᔭᓕᐅᖅᖢᓂ, ᐅᑯᐊ 

ᐃᓚᓕᐅᖢᓂᒋᑦ: 

a) ᓇᓗᓇᐃᖅᓯᓪᓗᓂ ᒥᓂᔅᑕ ᐊᕿᐊᕈᖅ, ᒥᓂᔅᑕᒋᔭᐅᓪᓗᓂ ᐱᔭᒃᓴᖅᑖᖅᓯᒪᓪᓗᓂ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖏᓐᓂᒃ, ᐊᔪᐃᓐᓈᕆᓂᕐᒥᒃ ᐸᕝᕕᓴᐃᓂᕐᒥᒡᓗ ᐱᔭᒃᓴᖅᑖᕆᓯᒪᔭᒥᓂᒃ 

ᐱᓕᕆᓐᖏᓐᓂᕋᖅᖢᓂᐅᒃ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᓂᓐᖔᖅᑐᓂᒃ; 

b) ᓇᓗᓇᐃᖅᓯᓪᓗᓂ ᑕᐃᒫᖑᓐᖏᑦᑐᖅ ᐊᓂᑕᐅᓚᐅᕐᓂᕐᒥᓂᒃ ᓄᓇᕗᑦ ᒐᕙᒪᒃᑯᓐᓄᑦ; 

c) ᓇᓗᓇᐃᖅᓯᓪᓗᓂ ᓄᓇᕗᑦ ᒐᕙᒪᒃᑯᑦ ᑭᐅᓚᐅᓐᖏᓐᓂᖏᑦ ᐊᔪᐃᓐᓈᕈᑎᒋᓚᐅᖅᑕᖏᓐᓄᑦ 

ᓄᕕᐱᕆ 2017−ᒥ; 

d) ᐊᑐᓕᖁᔭᓕᐅᖅᖢᓂ ᒪᓕᒐᓕᐅᕐᕕᒃ ᐃᒻᒥᒃᑰᖅᑐᓂᒃ ᖃᐅᔨᓴᐃᑎᑦᑎᓗᓂ ᐅᖃᐱᓗᓚᐅᖅᑑᑉ 

ᐅᖃᐱᓘᑎᒋᓚᐅᖅᑕᖏᓐᓂᒃ ᐊᖓᔪᖅᑳᒥᓂᒃ ᐱᔾᔪᑎᖃᖅᖢᓂ ᔭᓄᐊᕆ 15, 2018−ᒥ; 

e) ᐅᖃᐱᓗᓚᐅᖅᑐᒨᖓᔪᑦ ᖃᐅᔨᔭᐅᓂᖏᑦ ᐊᑐᓕᖁᔭᓕᐊᕆᓚᐅᖅᑕᖏᓪᓗ ᐃᖅᑲᓇᐃᔭᒃᕕᖕᒥ 

ᐊᑲᐅᓐᖏᓕᐅᕈᑎᒋᓚᐅᖅᑕᖏᑦ ᐅᖃᐱᓘᑎᒋᓚᐅᖅᑕᓪᓗ ᔭᓄᐊᕆ 5, 2018−ᒥ 

ᐊᐅᓚᑕᐅᑦᑎᐊᓐᖏᓐᓂᖓ; 

f) ᓇᓗᓇᐃᖅᓯᓗᓂ ᐅᖃᐱᓗᓚᐅᖅᑑᑉ ᐱᔪᓐᓇᐅᑎᖏᓐᓂᒃ ᐱᔾᔪᑎᒋᓪᓗᒋᑦ 

ᐃᓂᖅᑎᖅᑕᐅᓂᐅᓚᐅᖅᑐᒧᑦ ᐊᖏᖅᑕᐅᓚᐅᓐᖏᓐᓂᖓᓗ ᓄᓇᕗᑦ ᒐᕙᒪᒃᑯᖏᓐᓄᑦ ᐊᒻᒪ ᒥᓂᔅᑕ 

ᐊᕿᐊᕈᕐᒧᑦ; 

g) ᓇᓗᓇᐃᖅᓯᓗᓂ ᒥᓂᔅᑕ ᐊᕿᐊᕈᖅ ᑲᔪᓯᑎᑦᑎᑐᐃᓐᓇᓚᐅᕐᓂᖓ ᐱᑦᑎᐊᖅᑕᐅᓐᖏᒃᑲᓗᐊᖅᑎᓪᓗᒍ 

ᐸᕝᕕᓵᖑᒐᓗᐊᖅᑎᓪᓗᒋᓪᓗ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ; 

h) ᓇᓗᓇᐃᖅᓯᓗᓂ ᒥᓂᔅᑕ ᐊᕿᐊᕈᖅ ᓄᓇᕗᒻᒥᐅᑦ ᐅᒃᐱᕆᔭᑐᖃᖏᓐᓂᒃ ᐊᑐᓚᐅᓐᖏᓐᓂᖓ, 

ᐃᓚᓕᐅᓪᓗᒍ ᐃᓄᐃᑦ ᐅᒃᐱᕆᔭᖏᑦ, ᒥᓂᔅᑕᐅᑎᓪᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐱᖁᔭᕐᔪᐊᖏᓐᓄᑦ. 

ᐃᓘᓐᓇᖓ ᑕᑯᓐᓇᕐᓗᒍ, ᐅᖃᐱᓘᑎᓕᐅᑉ ᕿᒥᕐᕈᖁᔨᓂᖓ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᖅ 

ᓈᓴᐅᑎᓕᒃ 40, ᐱᕙᓪᓕᐊᔾᔪᓯᕐᓂᒃ ᐊᑐᖅᑕᐅᑎᑦᑎᒃᑲᓐᓂᕋᓱᒃᑐᖅ ᐊᒻᒪ ᐃᓂᖅᑎᖅᑕᐅᔾᔪᑎᒋᓚᐅᖅᑕᖓᓄᑦ 

ᐃᓱᒪᓕᐅᕈᑕᐅᓚᐅᖅᑐᖅ ᐊᑐᖅᖢᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖓ, ᐊᑐᖅᑕᐅᓚᐅᖅᑐᓂᒃ 

2017−ᒥ ᐊᒻᒪ 2018−ᒥ.  ᕿᒥᕐᕈᓇᖕᓂᖅ ᑕᐃᒪᐃᑦᑐᓂᒃ ᐱᔾᔪᑎᖃᓐᖏᑦᑐᖅ (ᓈᓴᐅᑎᓕᒃ 36-45) 

ᐊᑐᖅᖢᒍ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᖅ.  ᑕᒪᒃᑯᓄᖔᖅᑐᑦ ᓱᓕᑦᑎᐊᕐᓂᕐᒧᑦ ᑲᒥᓴᓇᐅᑉ ᐱᔭᒃᓴᖏᑦᑕ 

ᐃᓗᐊᓃᖃᑕᐅᓐᖏᑦᑐᑦ. 

ᐊᑕᐅᓯᖅ ᐱᓐᖏᑕᑐᐊᕆᓪᓗᒍ.  ᒥᓂᔅᑕ ᐊᕿᐊᕈᖅ ᐸᓯᔭᐅᑎᓪᓗᒍ ᓯᖁᒥᑦᑎᓚᐅᕐᓂᕋᖅᑕᐅᓪᓗᓂ 

ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᓃᑦᑐᒥᒃ ᓈᓴᐅᑎᓕᒃ 8 (ᐃᒻᒥᒧᑦ ᐊᒡᕕᐊᕈᑎᖃᕐᓂᖅ). 

ᐃᒻᒥᒧᑦ ᐊᒡᕕᐊᕈᑎᖃᕐᓂᖅ: 

“ᓈᓴᐅᑎᓕᒃ 8. ᒪᓕᒐᓕᐅᖅᑎ ᐃᓱᒪᓕᐅᕆᐊᖃᓐᖏᓚᖅ ᐅᕝᕙᓘᓐᓃᑦ 

ᐃᓱᒪᓕᐅᖃᑕᐅᓇᓱᒋᐊᖃᓐᖏᓚᖅ ᐱᔾᔪᑎᖃᕐᓂᐊᖅᑎᓪᓗᒋᑦ ᐱᓕᕆᔾᔪᑎᒋᖃᑦᑕᕐᓂᐊᖅᑕᖏᓐᓂᒃ 

ᒪᓕᒐᓕᐅᖅᑎᐅᓂᕐᒥᓄᑦ ᐱᓕᕆᐊᒃᓴᖅᑖᕆᓯᒪᔭᖏᓐᓂᒃ, ᐅᕝᕙᓘᓐᓃᑦ ᐊᑐᕈᑎᒋᖃᑦᑕᕐᓂᐊᖅᑕᖏᓐᓂᒃ 

ᐊᖓᔪᖅᑳᖑᓂᕐᒧᑦ ᐱᓕᕆᐊᒃᓴᖅᑖᕆᑎᑕᐅᓯᒪᔪᓂᒃ ᒪᓕᒐᓕᐅᖅᑎᐅᓂᕐᒥᓄᑦ ᐱᓕᕆᔾᔪᑎᒋᒋᐊᖃᖅᑕᖏᓐᓂᒃ 

ᑖᓐᓇ ᒪᓕᒐᓕᐅᖅᑎᐅᔪᖅ ᖃᐅᔨᒪᒍᓂ ᐅᕝᕙᓘᓐᓃᑦ ᖃᐅᔨᒪᑐᐃᓐᓇᕆᐊᖃᕈᓂ ᑕᒪᒃᑯᓂᖓ 

ᐱᓕᕆᔾᔪᑎᖃᕈᓂ ᐱᓕᕆᐊᒃᓴᕐᓂᒃ ᑖᔅᓱᒧᖓᒪᓕᒐᓕᐅᖅᑎᐅᑉ ᐃᒻᒥᒃᑯᑦ ᐊᑲᐅᓈᕈᑎᖃᖃᓐᓂᕋᓱᓕᕋᔭᒪᑦ 

ᐅᕝᕙᓘᓐᓃᑦ ᐊᑐᓂᕐᓘᑎᖃᕐᓗᓂ ᐊᓯᒥᓂᒃ ᐃᓄᖕᒥᒃ ᐃᒻᒥᒃᑯᑦ ᐊᑲᐅᓈᕈᑎᖃᖅᑎᑦᑎᓇᓱᒃᑲᓐᓂᕐᓗᓂ.” 

ᒪᐃ 2018−ᖑᑎᓪᓗᒍ, ᐅᖃᐱᓘᑎᓕᒃ ᐅᖃᓚᐅᖅᑐᖅ ᒥᓂᔅᑕ ᐊᕿᐊᕈᖅ, ᒥᓂᔅᑕᒋᔭᐅᓪᓗᓂ ᒐᕙᒪᒃᑯᓐᓄᑦ 

ᐃᖅᑲᓇᐃᔭᖅᑏᑦ ᐱᖁᔭᕐᔪᐊᖏᓐᓄᑦ, ᐃᒻᒥᒧᑦ ᐊᒡᕕᐊᕈᑎᖃᕐᓂᕋᓚᐅᖅᑕᖓ 

ᐃᓱᒪᒃᓴᖅᓯᐅᕈᑎᖃᓚᐅᖅᑎᓪᓗᒍ ᐅᖃᐱᓘᑎᓕᐅᑉ ᐊᔪᐃᓐᓈᕈᑎᖓᓂᒃ ᐱᖓᔪᐊᓃᓕᖅᑐᒥ, ᐃᖅᑲᓇᐃᔮᒥᓂ 

ᐊᓂᑕᐅᓚᐅᖅᑎᓪᓗᒍ ᕕᕗᐊᕆ 8, 2018-ᒥ, ᐱᔾᔪᑎᒋᓪᓗᒍ ᑖᔅᓱᒧᖓ ᐱᓕᕆᕝᕕᖕᒧᑦ ᒥᓂᔅᑕᐅᑉ 

ᑐᖏᓕᕆᓚᐅᕐᒪᒍ ᐅᖃᐱᓘᑎᓕᐅᑉ ᐃᖅᑲᓇᐃᔭᕐᕕᒋᓚᐅᖅᑕᖓᓂ, ᓲᕐᓗ ᐊᕙᑎᓕᕆᔨᒃᑯᑦ ᐱᓕᕆᕝᕕᐊ ᐊᒻᒪ 

ᐃᓂᖅᑎᖅᑕᐅᓚᐅᖅᑎᓪᓗᒍ ᑕᕝᕙᓃᑎᓪᓗᒍ.  ᐅᖃᐱᓘᑎᖃᓚᐅᖅᑐᖅ ᐅᖃᓚᐅᕐᒥᔪᖅ ᓈᓚᒍᑎᖃᖅᑎᓪᓗᒍ 

ᐱᖓᔪᐊᓃᓕᖅᑐᒥ ᐃᒻᒥᓂᒃ ᐃᓚᐅᑎᑦᑕᕆᐊᖃᓚᐅᓐᖏᑦᑑᒐᓗᐊᖅ.  

ᓇᐃᓈᕐᓗᒍ ᑕᒪᓐᓇ ᐅᖃᐅᓯᕆᑲᐃᓐᓇᕐᓚᒍ.  ᐊᖓᔪᖅᑲᐅᑏᑦ, ᑲᑎᒪᔩᑦ ᐅᕝᕙᓘᓐᓃᑦ ᑎᒥᓐᖑᖅᑎᑕᐅᓯᒪᔪᑦ 

ᐃᓂᖅᑎᕆᓂᖅ ᐱᔪᓐᓇᕐᓂᖃᕐᒋᔭᖏᓪᓘᓐᓃᑦ ᐱᔾᔪᑎᒋᓪᓗᒋᑦ, ᓲᕐᓗ ᒐᕙᒪᒃᑯᑦ ᑎᒥᓐᖑᖅᑎᓯᒪᔭᖏᑦ 

ᐅᕝᕙᓘᓐᓃᑦ ᐃᖅᑲᓇᐃᔭᕐᕖᒃ ᑕᐃᒪᐃᒃᑲᓗᐊᖅᑎᓪᓗᒍ ᐃᒻᒥᒧᑦ ᐊᒡᕕᐊᕈᑎᖃᕐᓂᐅᓐᖏᑦᑑᔪᓐᓇᖅᑐᖅ 

(ᑲᒪᒋᔭᖅ B) ᓵᖓᓐᓂᐊᖅᑕᐅᒐᓗᐊᖅᐸᑦ ᐊᒻᒪ ᐃᓄᖕᒥᒃ ᐃᓄᖕᓂᒡᓘᓐᓃᑦ ᓵᖓᓐᓃᓚᐅᖅᓯᒪᔪᕕᓂᕐᓂᒃ 

ᑖᒃᑯᓂᖓᔅᓴᐃᓐᓇᖅ ᑲᑎᒪᔨᓂᑦ (ᑲᒪᒋᔭᖅ A).  ᑲᑎᒪᔩᑦ ᓵᖓᓐᓃᕝᕕᐅᔪᓪᓘᓐᓃᑦ ᐃᓱᒪᓕᐅᕈᓐᓇᖅᑐᖅ 

ᐃᒻᒥᓂᒃ ᐊᒡᕖᖅᑎᓪᓗᑎᒃ, ᐅᕝᕙᓘᓐᓃᑦ ᐋᒃᑲ.  ᑕᐃᒪᐃᑦᑕᕆᐊᖃᖅᑐᒥᒃ ᐅᖃᖅᓯᒪᔪᖃᓐᖏᑦᑐᖅ.  ᑕᒪᓐᓇ 

ᐊᑐᖅᑕᐅᒡᒍᔪᖅ ᐊᖁᑦᑐᓕᕆᕕᖕᓂ ᐃᖅᑲᖅᑐᐃᕕᖕᓂ, ᐱᕋᔭᒃᓯᒪᔪᓄᑦ ᐃᖅᑲᖅᑐᐃᕕᖕᓂ, ᐃᓚᔮᕇᖕᓄᑦ 

ᐃᖅᑲᖅᑐᐃᕕᖕᒥ, ᐊᓪᓚᕕᓕᕆᓂᕐᒧᑦ ᑲᑎᒪᔨᓂ ᐊᒻᒪ ᐊᓯᖏᓐᓂ, ᐅᖃᐱᓘᑎᓕᒃ ᓵᖓᓐᓃᓯᒪᔪᕕᓂᖅ 

ᓵᖓᓐᓄᐊᒃᑲᓐᓂᖅᑎᓪᓗᒍ ᑖᒃᑯᓄᖓᔅᓴᐃᓐᓇᖅ ᑲᑎᒪᔨᓄᑦ.  ᐃᓛᓐᓂ ᐊᑭᒋᐊᕋᓱᖕᓂᕐᒧᑦ, ᐃᓛᓐᓂ ᐋᒃᑲ.  

ᐅᓪᓗᒥᐅᓕᖅᑐᖅ ᓄᓇᕐᔪᐊᕗᑦ ᑕᐃᒪᐃᓕᖅᑐᖅ.  ᐃᓄᖕᓂᒃ ᓂᕈᐊᖃᑦᑕᖅᑐᒍᑦ ᐊᒻᒪ ᐃᓄᖕᓂᒃ 

ᑎᒃᑯᐊᖅᓯᕙᒃᖢᑕ ᐱᔪᓐᓇᕐᓂᖃᖅᑐᒧᑦ ᐃᓱᒪᓕᐅᕈᓐᓇᕐᓂᕐᒥᒡᓗ ᑐᓂᓪᓗᑎᒃᑯᑦ, ᐊᒻᒪ ᓱᓕᓂᐊᕋᓱᒋᓪᓗᑎᒃᑯᑦ 

ᐱᔪᓐᓇᕐᓂᕐᒥᓂᒃ, ᐃᓱᒪᓕᐊᖏᑦ ᑕᐃᒫᑦᑎᐊᖅ ᐱᓕᕆᐊᖃᕐᓂᐊᕐᓗᓂ, ᐃᓱᒪᒃᓴᖅᓯᐅᕈᑎᒋᑦᑎᐊᓚᐅᕐᓗᓂᒋᑦ 

ᐊᓯᐊᑕ ᐃᓱᒪᖏᓐᓂᒃ ᐃᓚᐃᓐᓈᕆᓇᓱᖕᓂᖏᓪᓗ ᐊᑐᓐᖏᖢᓂᒋᑦ. 

ᓱᓕᔪᑦ ᐅᕙᓐᓄᐊᖅᑕᐅᓚᐅᖅᑐᑦ ᑐᓐᖓᕕᒋᓪᓗᒋᑦ, ᓱᓕᔪᖅ ᒥᓂᔅᑕ ᐊᕿᐊᕈᖅ, ᐊᕙᑎᓕᕆᔨᒃᑯᓐᓄᑦ 

ᒥᓂᔅᑕᐅᑉ ᑐᖏᓕᐅᓂᓂ ᐊᑐᖅᖢᓂᐅᒃ ᔭᓄᐊᕆ 2017−ᒥ, ᐃᓚᒋᔭᐅᖃᑕᐅᓚᐅᖅᑐᖅ 

ᐃᓱᒪᓕᐅᕈᑎᖃᖅᑎᓪᓗᒋᑦ ᐅᖃᐱᓘᑎᓕᒃ ᓄᖅᑲᖓᑎᑕᐅᑲᐃᓐᓇᕐᓗᓂ ᖁᓕᓄᑦ ᐅᓪᓗᓄᑦ.  

ᓱᓕᔪᕐᓇᐅᑎᖃᓐᖏᑦᑐᖅ ᐃᓚᐅᓚᐅᕐᒪᖔᖓ ᑭᖑᕐᖓᓂ ᖁᓕᓄᑦ ᐅᓪᓗᕐᓄᑦ 

ᓄᖅᑲᖓᑲᐃᓐᓇᖅᑎᑕᐅᑎᓪᓗᒍ ᐊᒃᑑᐸ 2017−ᒥ (ᑖᒃᑯᓄᖓ ᐱᓕᕆᕝᕕᖕᓄᑦ ᒥᓂᔅᑕᐅᑉ 

ᑐᖏᓕᕆᔪᓐᓃᓚᐅᖅᓯᒪᔭᖓ).  ᑕᐃᒪᐃᒃᑲᓗᐊᖅᑎᓪᓗᒍ, ᐅᖃᐅᓯᕆᒃᑲᓐᓂᕐᓗᒍ, ᒥᓂᔅᑕ ᐊᕿᐊᕈᖅ, 

ᑎᒃᑯᐊᖅᑕᐅᓯᒪᓪᓗᓂ ᐃᓱᒪᓕᐅᖅᑎᓐᖑᖅᑎᑕᐅᓯᒪᔪᖅ ᐊᑐᕐᓗᒍ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ 

ᐱᖁᔭᕐᔪᐊᖓ ᐊᒻᒪ ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑏᑦ ᒪᓕᒐᖏᑦ ᒪᐃ 2018−ᖑᑎᓗᒍ, ᑭᖑᕐᖓᓂ ᑖᓐᓇ 

ᐃᖅᑲᓇᐃᔭᖅᑎ ᑲᒪᒋᓚᐅᖅᓯᒪᔭᖓ ᐃᓂᖅᑎᖅᑕᐅᑎᓪᓗᒍ, ᒥᓂᔅᑕ ᐊᕿᐊᕈᕐᓗ ᐃᒻᒥᓂᒃ 

ᐊᒡᕖᖅᑎᒋᐊᑐᓚᐅᓐᖏᑦᑐᖅ ᐊᓂᑕᐅᓕᖅᑎᓪᓗᒍ ᐃᖅᑲᓇᐃᔮᖓᓂ. 

ᐊᑭᒋᐊᕐᓂᖅ ᓴᓂᕐᕙᕐᓗᒍ, ᐱᕐᔪᐊᖑᓂᖅᓴᒧᑦ ᓵᑲᐃᓐᓇᕐᓂᐊᖅᑐᖓ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ, 

ᐱᓗᐊᕐᓗᒍ ᐊᑐᕆᐊᖃᓐᖏᑎᑕᐅᔪᑦ ᓱᓕᔪᒥᒃ ᐱᖁᔭᕐᔪᐊᑉ ᐃᓗᐊᓃᑦᑐᖅ ᓈᓴᐅᑎᓕᒃ 8. 

ᐃᒻᒥᒧᑦ ᐊᒡᕕᐊᕈᑎᖃᕐᓂᖅ: 

“ᓈᓴᐅᑎᓕᒃ 8. ᒪᓕᒐᓕᐅᖅᑎ ᐃᓱᒪᓕᐅᕆᐊᖃᓐᖏᓚᖅ ᐅᕝᕙᓘᓐᓃᑦ 

ᐃᓱᒪᓕᐅᖃᑕᐅᓇᓱᒋᐊᖃᓐᖏᓚᖅ ᐱᔾᔪᑎᖃᕐᓂᐊᖅᑎᓪᓗᒋᑦ ᐱᓕᕆᔾᔪᑎᒋᖃᑦᑕᕐᓂᐊᖅᑕᖏᓐᓂᒃ 

ᒪᓕᒐᓕᐅᖅᑎᐅᓂᕐᒥᓄᑦ ᐱᓕᕆᐊᒃᓴᖅᑖᕆᓯᒪᔭᖏᓐᓂᒃ, ᐅᕝᕙᓘᓐᓃᑦ ᐊᑐᕈᑎᒋᖃᑦᑕᕐᓂᐊᖅᑕᖏᓐᓂᒃ 

ᐊᖓᔪᖅᑳᖑᓂᕐᒧᑦ ᐱᓕᕆᐊᒃᓴᖅᑖᕆᑎᑕᐅᓯᒪᔪᓂᒃ ᒪᓕᒐᓕᐅᖅᑎᐅᓂᕐᒥᓄᑦ ᐱᓕᕆᔾᔪᑎᒋᒋᐊᖃᖅᑕᖏᓐᓂᒃ 

ᑖᓐᓇ ᒪᓕᒐᓕᐅᖅᑎᐅᔪᖅ ᖃᐅᔨᒪᒍᓂ ᐅᕝᕙᓘᓐᓃᑦ ᖃᐅᔨᒪᑐᐃᓐᓇᕆᐊᖃᕈᓂ ᑕᒪᒃᑯᓂᖓ 

ᐱᓕᕆᔾᔪᑎᖃᕈᓂ ᐱᓕᕆᐊᒃᓴᕐᓂᒃ ᑖᔅᓱᒧᖓᒪᓕᒐᓕᐅᖅᑎᐅᑉ ᐃᒻᒥᒃᑯᑦ ᐊᑲᐅᓈᕈᑎᖃᖃᓐᓂᕋᓱᓕᕋᔭᒪᑦ 

ᐅᕝᕙᓘᓐᓃᑦ ᐊᑐᓂᕐᓘᑎᖃᕐᓗᓂ ᐊᓯᒥᓂᒃ ᐃᓄᖕᒥᒃ ᐃᒻᒥᒃᑯᑦ ᐊᑲᐅᓈᕈᑎᖃᖅᑎᑦᑎᓇᓱᒃᑲᓐᓂᕐᓗᓂ.” 

ᑖᓐᓇ ᐅᖃᐱᓘᑎᓕᒃ ᐃᔨᖅᑲᓇᐃᔮᒥᓂᑦ ᐊᓂᑕᐅᓚᐅᖅᓯᒪᔪᖅ ᑎᑎᕋᕐᕕᐅᓪᓗᓂ ᕕᕗᐊᕆ 8, 2018−ᒥ, 

ᐱᓕᑦᑎᐊᓐᖏᓐᓂᖓ ᑐᓐᖓᕕᒋᔭᐅᓪᓗᓂ. 

ᖃᕆᓴᐅᔭᒃᑯᑦ 28−ᓂᒃ ᒪᒃᐱᖅᑐᒐᓕᖕᒥᒃ ᑎᑎᖅᑲᖅᑖᓚᐅᖅᓯᒪᔪᖓ ᐅᖃᐱᓗᒃᑐᒥᓐᖔᖅᑐᓂᒃ, 

ᑎᑎᕋᖅᑕᐅᓪᓗᑎᒡᓗ ᒥᓂᔅᑕ ᐊᕿᐊᕈᕐᒧᑦ, ᒥᓂᔅᑕᕆᔭᐅᔪᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ 

ᐱᖁᔭᕐᔪᐊᖓᓄᑦ, ᑎᑎᖅᑲᑦ ᐊᓯᐊᓄᑦ ᑕᑯᔭᐅᔭᕆᐊᖃᓐᖏᑎᓯᒪᓪᓗᑎᒃ  ᐊᒻᒪ ᑕᐃᒎᓯᖃᖅᖢᓂ “ᕕᕗᐊᕆ 

8, 2018−ᒥ ᐊᓂᑕᐅᓚᐅᕐᓂᓐᓄᑦ ᐊᔪᐃᓐᓈᕈᑎᒃᑲ”.  ᐅᖃᓚᐅᖅᓯᒪᔪᖅ ᐊᓂᑕᐅᓚᐅᕐᓂᕐᒥᓄᑦ 

ᐊᔪᐃᓐᓈᕈᑎᒥᓂᒃ ᑐᓂᓯᓂᕋᖅᖢᓂ, ᐊᒻᒪ ᐱᔪᓐᓇᐅᑎᓂᒎᖅ ᐊᑐᕐᓗᓂᐅᒃ ᒪᓕᒐᕐᓂᐊᖅᑎᓂ ᑎᑎᖅᑲᓂᒃ 

ᐊᐅᓪᓚᖅᑎᑦᑎᑦᑎᒃᑲᓐᓂᕐᓂᐊᖅᖢᓂᐅᒃ.  ᑖᒃᑯᐊ 28−ᓂᒃ ᒪᒃᐱᖅᑐᒐᓖᑦ ᐃᒻᒥᒧᑦ 

ᐊᒡᕕᐊᕈᑎᖃᕐᓂᕐᒨᖓᓚᐅᖅᓯᒪᓐᖏᑦᑐᑦ, ᐅᖃᐅᓯᖃᖔᖅᖢᑎᒃ ᑭᓱᒥᒃ ᐱᔾᔪᖃᑎᖃᖅᖢᓂ 

ᐊᓂᑕᐅᓚᐅᕐᓂᕐᒥᓂᒃ ᐊᔪᐃᓐᓈᕈᑎᖃᕐᓂᕋᖅᖢᓂ. 

ᐅᖃᐱᓘᑎᖃᖅᑐᖅ ᓯᕗᓪᓕᕐᒥ ᐊᔪᐃᓐᓈᕈᑎᓕᐅᕋᓗᐊᕐᒪᑦ, ᐊᔪᐃᓐᓈᕈᑎᖓ ᐋᒃᑳᖅᑕᐅᓚᐅᖅᓯᒪᔪᖅ 

ᕕᕗᐊᕆ 28, 2018−ᒥ.  ᑐᒡᓕᐊᓂ ᐊᔪᐃᓐᓈᕈᑎᖓ ᐋᒃᑳᖅᑕᐅᓚᐅᖅᓯᒪᔪᖅ ᐸᐅᓗᓯ ᓱᕕᒐᕐᒧᑦ, 

ᐊᕙᑎᓕᕆᔨᒃᑯᑦ ᒥᓂᔅᑕᖓᑦᑕ ᑐᖏᓕᖓᓄᑦ, ᑎᑎᖅᑲᑎᒍᓪᓗ ᐅᖃᐅᑎᓚᐅᖅᓯᒪᓪᓗᓂᐅᒃ ᒫᔾᔨ 28, 

2018−ᒥ. 

ᐊᐃᕐᕆᓕ 10, 2018−ᒥ, ᐅᖃᐱᓘᑎᖃᖅᑐᖅ ᐊᐅᓪᓚᖅᑎᑦᑎᓚᐅᖅᓯᒪᔪᖅ ᑎᑎᖅᑲᓂᒃ ᒥᓂᔅᑕ ᐊᕿᐊᕈᕐᒧᑦ, 

ᒥᓂᔅᑕᕆᔭᐅᔪᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᐱᖁᔭᕐᔪᐊᖓᓄᑦ, ᑕᐅᒎᓯᖃᖅᖢᓂ “ᐱᖓᔪᐊᓂ 

ᐃᓱᒪᒃᓴᖅᓯᐅᕈᑎᖃᖁᔨᓂᖅ ᐊᓂᑕᐅᓚᐅᕐᓂᕐᒥᓄᑦ ᐊᔪᐃᓐᓈᕈᑎᖏᑦ”, ᐅᐃᒍᖃᐅᖅᖢᓂ ᐱᔾᔪᑎᖏᓐᓂᒃ 

ᑎᑎᖅᑲᓂᒃ.  ᑖᒃᑯᓇᓂ ᑎᑎᖅᑲᓂ ᐅᖃᓚᐅᖅᑐᖅ ᑭᓱᓂᒃ ᐱᔾᔪᑎᖃᖅᖢᑎᒃ ᐊᓂᑕᐅᓚᐅᕐᓂᕐᒥᖕᓂᒃ ᐊᒻᒪ 

ᒐᕙᒪᒃᑯᑦ ᐊᒻᒪ ᒥᓂᔅᑕ ᐊᕿᐊᕈᖅ ᐃᒻᒥᒧᑦ ᐊᒡᕕᐊᕈᑎᖃᕐᓂᕋᖅᖢᓂᒋᑦ.  ᐅᖃᓚᐅᖅᑐᖅ ᒥᓂᔅᑕ 

ᐅᖃᐅᔾᔭᐅᑐᐃᓐᓇᕆᐊᖃᕐᓂᕋᖅᖢᓂᐅᒃ ᒐᕙᒪᒃᑯᑦ ᓯᓚᑖᓃᑦᑐᒧᑦ ᑕᒪᓐᓇ ᑐᓂᔭᐅᑐᐃᓐᓇᕆᐊᖃᕐᓂᖓᓂᒃ, 

ᒐᕙᒪᒃᑯᑦ ᐃᖅᑲᖅᑐᐃᕕᒃᑎᒍᑦ ᕿᒥᕐᕈᓇᒍᑎᖏᑦ ᑐᓐᓂᖅᑯᑕᐅᑐᐃᓐᓇᕆᐊᖃᕐᓂᖏᓐᓄᑦ.  ᐅᖃᓚᐅᕐᒥᔪᖅ 

ᐃᓗᓕᖃᐅᕐᓂᖅᓴᓂᒃ ᐊᔪᐃᓐᓈᕈᑎᒋᔭᖏᓐᓂᒃ ᐊᐅᓪᓚᖅᑎᑦᑎᓂᐊᕐᓂᕋᖅᖢᓂ ᐅᓪᓗᓂ ᐊᒡᒋᖅᑐᓂ. 

ᖃᐅᑎᓪᓗᒍ, ᐊᐃᕐᕆᓕ 11, 2018-ᒥ, ᐅᖃᐱᓘᑎᖃᖅᑐᖅ ᒥᓂᔅᑕ ᐊᕿᐊᕈᕐᒧᑦ 

ᐊᐅᓪᓚᖅᑎᑦᑎᓕᓚᐅᖅᓯᒪᔪᖅ ᒪᓕᒐᕐᓂᐊᖅᑎᖓᑕ ᕿᒥᕐᕈᓇᒃᑕᕕᓂᖏᓐᓂᒃ, 28−ᓂᒃ ᒪᒃᐱᖅᑐᒐᖃᖅᖢᓂ 

ᐊᒻᒪ ᑎᑎᖅᑲᑦ ᑕᑭᔪᑲᓪᓚᖕᓂᒃ ᐅᐃᒍᖃᖅᖢᓂ.  ᒪᓕᒐᕐᓂᐊᖅᑎᖏᑦ ᐅᖃᓚᐅᖅᓯᒪᔪᑦ ᐅᖃᐱᓘᑎᖃᖅᑐᖅ 

ᑕᐃᒫᖑᓐᖏᑦᑐᖅ ᐊᓂᑕᐅᓚᐅᕐᓂᕋᖅᖢᓂᐅᒃ, ᐊᒻᒪ ᐃᓚᐃᓐᓈᕆᔭᐅᓯᒪᓂᕋᖅᑕᐅᓪᓗᓂ ᓯᕗᕐᖓᓂ 

ᑲᒪᒋᔭᐅᓂᖓ ᐊᑐᖅᑎᓪᓗᒍ, ᐊᒻᒪ ᓇᓗᓇᐃᖅᓯᓪᓗᑎᒃ ᒪᓕᒐᕐᓂᐊᖅᑏᑦ ᐊᑐᖃᑦᑕᖅᓯᒪᓂᑯᖏᓐᓂᒃ 

ᐃᑲᔪᖅᓲᑕᐅᔪᓂᒃ ᐱᖓᔪᐊᓐᓂ ᐊᔪᐃᓐᓈᖃᖅᑎᓪᓗᒍ.  ᐃᒻᒥᒧᑦ ᐊᒡᕕᐊᕈᑎᖃᕐᓂᖅ ᑕᐃᔭᐅᓚᐅᓐᖏᑦᑐᖅ. 

ᑎᑎᕋᖅᖢᓂ ᒪᐃ 4, 2018−ᒥ, ᐅᖃᐱᓘᑎᖃᖅᑐᒧᑦ, ᒥᓂᔅᑕ ᐊᕿᐊᕈᖅ, ᒥᓂᔅᑕᕆᔭᐅᔪᖅ ᒐᕙᒪᒃᑯᑦ 

ᐃᖅᑲᓇᐃᔭᖅᑎᖏᑦᑕ ᐱᖁᔭᕐᔪᐊᖓᓄᑦ, ᑎᑎᕋᖅᖢᓂ ᒪᐃ 4, 2018−ᒥ, ᐅᖃᐱᓘᑎᖃᖅᑐᒧᑦ, ᒥᓂᔅᑕ 

ᐊᕿᐊᕈᖅ, ᒥᓂᔅᑕᕆᔭᐅᔪᖅ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᐱᖁᔭᕐᔪᐊᖓᓂᒃ, ᐅᖃᐱᓘᑎᖃᖅᑑᑉ 

ᐊᔪᐃᓐᓈᕈᑎᖓ ᐱᖓᔪᐊᑦ ᐋᒃᑳᓚᐅᖅᓯᒪᔭᖓ ᐱᔾᔪᑎᓖᑦ ᐊᓂᑕᐅᓚᐅᕐᓂᖓᓄᑦ ᕕᕗᐊᕆ 8, 2018−ᒥ. 

ᒐᕙᒪᒃᑯᓐᓄᑦ ᐃᖅᑲᓇᐃᔭᖅᑎᖏᑕ ᒪᓕᒐᖏᑦ ᐅᖃᖅᓯᒪᒐᓗᐊᖅᑎᓪᓗᒋᑦ ᒥᓂᔅᑕᐅᑉ ᐃᓱᒪᓕᐊᖓ 

ᐊᓯᔾᔨᖅᑕᐅᔪᓐᓇᓐᖏᓐᓂᖓᓂᒃ, ᐅᖃᐱᓘᑎᓕᒃ ᑎᑎᕋᒃᑲᓐᓂᓕᓚᐅᖅᓯᒪᕗᖅ ᒪᐃ 31, 2018−ᒥ ᒥᓂᔅᑕ 

ᐊᕿᐊᕈᕐᒧᑦ “ᑐᒡᓕᐊᓂ ᐃᒻᒥᒃᑰᖅᑐᓄᑦ ᐱᖓᔪᐊᑦ ᐊᔪᐃᓐᓈᕈᑦᐃᒻᒥᒧᑦ ᐊᒡᕕᐊᕈᑎᖃᕐᓂᕐᒧᑦ 

ᑕᐃᒪᐃᓚᐅᕐᓂᕋᖅᖢᓂᐅᒃ”.  ᑖᒃᑯᓇᓂ ᑎᑎᖅᑲᓂ ᑐᓴᐅᒪᔾᔪᑎᓂᒃ ᖃᐃᑕᐅᓚᐅᖅᑐᓂᒃ ᐊᐃᕐᕆᓕ 10/11 

ᐃᓗᓕᖏᓐᓂᒃ ᐊᔾᔨᖃᑐᐃᓐᓇᓚᐅᖅᓯᒪᔪᑦ.  ᐊᔾᔨᕆᓚᐅᕐᒥᔪᖓ ᒪᐃ 31, 2018−ᒥ ᑎᑎᕋᓚᐅᖅᑕᖏᑦᑕ 

ᐊᔾᔨᖏᓐᓂᒃ ᐊᐅᓪᓚᖅᑎᑦᑎᓚᐅᕐᓂᖓᓂᒃ ᓯᕗᓕᖅᑎᒧᑦ, ᒥᓂᔅᑖᖕᓄᓪᓗ ᒪᕐᕉᖕᓄᑦ ᐊᖓᒻᒪ 

ᒪᓕᒐᓕᐅᖅᑎᑐᐃᓐᓈᖕᓄᑦ ᒪᕐᕉᖕᓄᑦ (ᒐᕙᒪᓕᕆᔨᒃᑯᓐᓄᑦ ᐊᔪᐃᓐᓈᖃᕐᓂᖅ?). 

ᑖᓐᓇᐅᖅᑲᐅᑎᓪᓗᒍ, ᐊᔪᐃᓐᓈᕋᓱᓕᖅᐹ ᓱᓕᑦᑎᐊᕐᓂᕐᒧᑦ ᑲᒥᓴᓇᒧᑦ? 

ᓱᓕᔪᕐᓇᐅᑏᑦ ᕿᒥᕐᕈᓪᓗᒋᑦ, ᐊᒻᒪ ᑭᖑᓂᐊᒍᑦ ᐅᑯᓂᖓ ᐅᓂᒃᑳᓕᐅᖅᖢᖓ, ᐃᒻᒥᒧᑦ 

ᐊᒡᕕᐊᕈᑎᖃᕐᓂᕋᐃᔪᖅ ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑎᐅᖃᑕᐅᔪᒧᑦ. 

“ᐃᒻᒥᒧᑦ ᐊᒡᕕᐊᕈᑎᖃᕐᓂᖅ” ᒪᕐᕈᐃᖕᓂᒃ ᐊᔾᔨᒌᓐᖏᑦᑑᖕᓂᒃ ᐅᖃᖅᐳᖅ.  ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑦ 

ᐊᑐᕐᓗᒋᑦ, ᐅᑯᐊᖑᕗᑦ a) ᑕᖅᑲᒃᑯᓄᖓ ᐱᐅᓂᖅᓴᐅᓇᔭᕐᓂᖓ ᐊᒻᒪ b) ᒪᓕᒐᓕᐅᖅᑎᐅᑉ ᐃᒻᒥᒧᑦ 

ᐱᕚᓪᓕᐅᑎᒃᓴᖏᑦ (ᐅᕝᕙᓘᓐᓃᑦ ᐊᓯᒥᓄᑦ ᐱᕚᓪᓕᐅᑎᒃᓴᑦ). 

ᑖᒃᑯᐊᖑᕘᒃ ᓇᓗᓇᐃᖅᑕᐅᓯᒪᔪᑦ ᐊᔾᔨᒌᓐᖏᑦᑐᓄᑦ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᑉ ᐃᓗᐊᒍᑦ: 

• ᑐᓐᖓᕕᒋᓪᓗᒍ ᑎᑎᕋᖅᑕᖏᑦ (ᓈᓴᐅᑎᓕᒃ 2) ᑕᐃᓯᓯᒪᔪᖅ ᒪᓕᒐᓕᐅᖅᑎᐅᑉ “ᐃᒻᒥᒨᖓᓂᖏᑦ” 

ᐊᒻᒪ “ᐃᖅᑲᓇᐃᔮᒥᒍᑦ ᐱᔭᒃᓴᖅᑖᕆᓯᒪᔭᖏᑦ ᐊᒻᒪ ᐃᒻᒥᒨᖓᔪᑦ ᐱᔭᒃᓴᖅᑖᕆᓯᒪᔭᖏᑦ 

ᐋᖅᑭᒃᓱᖅᑕᐅᖁᓪᓗᒋᑦ”; 

. ᒪᓕᒐᓕᐅᖅᑎᐅᑉ ᑭᓱᑐᐃᓐᓇᕐᓄᑦ ᐱᔭᒃᓴᖅᑖᕆᓯᒪᔭᖏᑦ (ᓈᓴᐅᑎᓕᒃ 4) ᑕᐃᓯᓯᒪᔪᖅ 

“ᐋᖅᑭᒃᓱᕐᓗᒋᑦ ᐃᒻᒥᒧᑦ ᐱᔭᒃᓴᖅᑖᕆᓯᒪᔭᖏᑦ”; 

. ᐊᒻᒪ ᐱᕐᔪᐊᖑᓂᖅᐹᖑᓪᓗᓂ, ᓈᓴᐅᑎᓕᒃ 8−ᒥ ᐅᖃᐅᓯᖅᑕᐃᑦ, ᒪᓕᒐᓕᐅᕐᕕᖕᒧᑦ ᒪᓕᒐᓕᐅᖅᑎ 

ᐃᖅᑲᓇᐃᔮᒥᓂ ᐃᖅᑲᓇᐃᔮᒃᓴᒥᒃ ᐊᑐᕆᐊᖃᓐᖏᓚᖅ ᐃᓱᒪᓕᐅᕆᐊᖃᓐᖏᓚᕐᓘᓐᓃᑦ ᐃᒻᒥᒧᑦ 

ᐊᒡᕕᐊᕈᑎᖃᕈᓂ.  ᑖᒃᑯᐊ ᓈᓴᐅᑎᓕᒃ 8−ᒦ%ᑐᑦ ᐅᖃᐅᓯᕆᒃᑲᓐᓂᖅᐸᒃᑲ: 

ᐃᒻᒥᒧᑦ ᐊᒡᕕᐊᕈᑎᖃᕐᓂᖅ: 

 “ᓈᓴᐅᑎᓕᒃ 8. ᒪᓕᒐᓕᐅᖅᑎ ᐃᓱᒪᓕᐅᕆᐊᖃᓐᖏᓚᖅ ᐅᕝᕙᓘᓐᓃᑦ 

ᐃᓱᒪᓕᐅᖃᑕᐅᓇᓱᒋᐊᖃᓐᖏᓚᖅ ᐱᔾᔪᑎᖃᕐᓂᐊᖅᑎᓪᓗᒋᑦ ᐱᓕᕆᔾᔪᑎᒋᖃᑦᑕᕐᓂᐊᖅᑕᖏᓐᓂᒃ 

ᒪᓕᒐᓕᐅᖅᑎᐅᓂᕐᒥᓄᑦ ᐱᓕᕆᐊᒃᓴᖅᑖᕆᓯᒪᔭᖏᓐᓂᒃ, ᐅᕝᕙᓘᓐᓃᑦ ᐊᑐᕈᑎᒋᖃᑦᑕᕐᓂᐊᖅᑕᖏᓐᓂᒃ 

ᐊᖓᔪᖅᑳᖑᓂᕐᒧᑦ ᐱᓕᕆᐊᒃᓴᖅᑖᕆᑎᑕᐅᓯᒪᔪᓂᒃ ᒪᓕᒐᓕᐅᖅᑎᐅᓂᕐᒥᓄᑦ ᐱᓕᕆᔾᔪᑎᒋᒋᐊᖃᖅᑕᖏᓐᓂᒃ 

ᑖᓐᓇ ᒪᓕᒐᓕᐅᖅᑎᐅᔪᖅ ᖃᐅᔨᒪᒍᓂ ᐅᕝᕙᓘᓐᓃᑦ ᖃᐅᔨᒪᑐᐃᓐᓇᕆᐊᖃᕈᓂ ᑕᒪᒃᑯᓂᖓ 

ᐱᓕᕆᔾᔪᑎᖃᕈᓂ ᐱᓕᕆᐊᒃᓴᕐᓂᒃ ᑖᔅᓱᒧᖓᒪᓕᒐᓕᐅᖅᑎᐅᑉ ᐃᒻᒥᒃᑯᑦ ᐊᑲᐅᓈᕈᑎᖃᖃᓐᓂᕋᓱᓕᕋᔭᒪᑦ 

ᐅᕝᕙᓘᓐᓃᑦ ᐊᑐᓂᕐᓘᑎᖃᕐᓗᓂ ᐊᓯᒥᓂᒃ ᐃᓄᖕᒥᒃ ᐃᒻᒥᒃᑯᑦ ᐊᑲᐅᓈᕈᑎᖃᖅᑎᑦᑎᓇᓱᒃᑲᓐᓂᕐᓗᓂ.”  

(ᕿᕐᓂᖅᓯᑎᓪᓗᒍ ᑐᑭᓯᓇᕐᓂᐊᕐᒪᑦ) 

ᑎᑎᕋᖅᓯᒪᔪᑦ ᑐᓐᓂᖅᑯᑕᐅᔪᑦ ᐃᓗᓕᖏᓐᓂ ᐊᒻᒪ ᐅᓄᖅᑐᐊᓘᓪᓗᑎᒃ ᐸᐃᑉᐹᑦ ᐅᖃᐱᓘᑎᖃᖅᑐᒧᑦ 

ᖃᐃᓚᐅᖅᑕᖏᑦ, ᓱᓕ “ᐃᒻᒥᒨᖓᔪᓅᖓᔪᑦ” ᓱᓕᔪᕐᓇᐅᑏᑦ ᐱᑕᖃᓐᖏᓚᑦ ᑕᐃᕕᑎ ᐊᕿᐊᕈᖅ 

ᐱᔾᔪᑎᒋᓪᓗᒍ ᐊᒻᒪ ᐃᓱᒪᓕᐊᕆᓚᐅᖅᑕᖓ ᐱᖓᔪᐊᓂ ᐊᔪᐃᓐᓈᖃᖅᑎᓪᓗᒍ, ᒥᓂᔅᑕᐅᓚᐅᖅᓯᒪᒐᒥ 

ᑕᐃᔅᓱᒪᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ ᐱᖁᔭᕐᔪᐊᖓᓄᑦ ᒪᐃ 2018−ᖑᑎᓪᓗᒍ.  ᑕᐃᒫᑐᐃᓐᓇᖅ, 

ᓱᓕᔪᕐᓇᐅᑎᑕᖃᓐᖏᑎᓪᓗᒍ ᐊᓯᒥᓂᒃ ᐃᓄᖕᒥᒃ ᐃᒻᒥᒃᑯᑦ ᐊᑲᐅᓈᕈᑎᖃᖅᑎᑦᑎᓇᓱᒃᑲᓐᓂᕐᓗᓂᒥᒃ 

ᐱᑕᖃᓐᖏᑦᑐᖅ ᐊᑐᖅᑐᑦ ᑕᐃᕕᑎ ᐊᕿᐊᕉᑦ ᐃᓱᒪᓕᐅᕈᑎᒋᓚᐅᖅᑕᖓ ᐅᖃᐱᓘᑎᖃᖅᑎᓪᓗᒍ ᐱᖓᔪᐊᓂ. 

ᐸᓯᑦᓯᓂᖅ ᐱᔾᔪᑎᒃᓴᖃᓐᖏᑦᑐᒥᒃ “ᐱᑐᖃᕈᓗᐃᑦ ᐊᖑᑏᓐᓇᐃᑦ ᐊᐅᓚᑕᖓᑦ” ᐅᕝᕙᓘᓐᓃᑦ 

“ᐱᖓᓱᐃᓕᖓᔪᓂᒃ ᓴᓐᖏᓂᓕᒃ” ᑕᐃᒪᐃᑦᑐᖅᑕᖃᕐᓂᕋᐃᑎᓪᓗᒍ ᐊᕙᑎᓕᕆᔨᒃᑯᑦ ᐱᓕᕆᕝᕕᐊᓂ, 

ᓱᓕᔪᕐᓇᐅᑎᓂᒃ ᐱᑕᐊᖃᓐᖏᑎᓪᓗᒍ ᑐᑭᖃᓐᖏᓚᖅ ᐊᒻᒪ ᐊᑑᑎᖃᓐᖏᓚᖅ.  ᐅᖃᐱᓘᑎᓕᒃ, ᑎᑎᖅᑲᓂᑦ 

ᑐᓂᔭᕕᓂᕐᒥᒍᑦ, ᐅᖃᐅᓯᖅᑕᓂᒃ ᐃᒪᐃᓕᖓᔪᓂᒃ ᐊᑐᖃᑦᑕᓚᐅᖅᑐᖅ: 

 “ ᒥᓂᔅᑕᐅᑉ ᐃᓱᒪᓕᐊᖓ ᐃᑲᔪᖅᓱᐃᖅᑰᔨᔪᖅ ᑲᑎᒪᔨ ᐱᑦᑎᐊᖃᑦᑕᓐᖏᒃᑲᓗᐊᖅᑎᓪᓗᒍ 

ᐸᕝᕕᓴᖃᑦᑕᕋᓗᐊᖅᑎᓪᓗᒍ ᖃᓄᐃᒃᓴᓐᖏᑦᑐᖅ”; 

“ᖃᓄᐃᓕᐅᕐᓃᑦ ᐊᓂᑦᑎᓂᕐᒧᑦ ᑐᕌᖓᔪᑦ ᒐᕙᒪᒃᑯᓐᓂᒃ ᐊᒻᒪ ᒥᓂᔅᑕᕆᔭᐅᔪᒥᒃ ᐃᒻᒥᒧᑦ 

ᐊᒡᕕᐊᕈᑎᖃᖅᑎᑦᑎᖅᑰᓕᔪᑦ”; 

“ᒥᓂᔅᑕᐅᑉ ᐋᒃᑳᖅᓯᓂᖓ ᐊᔪᐃᓐᓈᕈᑎᓂᒃ ᓇᓗᓇᐃᒃᑯᑕᐅᕗᖅ ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒥᒃ”; 

“ᒥᓂᔅᑕ ᐊᔪᐃᓐᓈᕈᑎᓐᓂᒃ ᐋᒃᑳᖅᓯᓂᖓ ᐃᑲᔪᖅᓱᐃᓂᖓᓂᒃ ᓇᓗᓇᐃᕈᔾᔨᕗᖅ ᑕᒪᒃᑯᓂᖓ 

ᖃᐅᔨᔭᐅᓚᐅᖅᑐᓂᒃ ᐊᐅᓚᔾᔭᒃᑕᐅᓚᐅᖅᑐᓂᒡᓗ ᐱᓕᕆᕝᕕᐊᑕ ᐊᖓᔪᖅᑲᐅᑎᖏᓐᓂᒃ”. 

 “ᒥᓂᔅᑕ ᐊᔪᐃᓐᓈᕈᑎᓐᓂᒃ ᐋᒃᑳᕐᓂᖓ ᐱᓕᕆᕝᕕᐊᓂ ᐊᖓᔪᖅᑲᐅᑏᑦ 

ᐱᑦᑎᐊᓐᖏᒃᑲᓗᐊᖅᑎᓪᓗᒋᑦ ᓵᑕᒃᓴᐅᔾᔪᑎᖃᔾᔮᓐᖏᒻᒪᑕ”. 

“ᒥᓂᔅᑕ ᐃᒻᒪᖄ ᐃᒻᒥᒧᑦ ᐱᕚᓪᓕᐅᑎᒥᒃ ᐊᑐᓚᐅᖅᑐᖅ ᑲᑎᒪᔨ X ᐸᕝᕕᓴᐃᓂᖓᓄᑦ 

ᖃᐅᔨᓴᖅᑕᐅᔾᔮᓐᖏᒻᒪᑦ”; 

ᒥᓂᔅᑕ ᐃᒻᒪᖄ ᓴᐳᒻᒥᐅᓯᖅᓯᒪᓂᐊᕐᓂᕋᓚᐅᖅᑐᖅ/ᐊᒃᑐᖅᑕᐅᔪᓐᓇᐃᓪᓕᑎᑦᑎᓚᐅᖅᑐᖅ 

ᖃᓄᐃᓐᓂᐅᔪᑦ ᐱᔾᔪᑎᒋᓪᓗᒋᑦ, ᐃᒻᒪᖄ ᐃᓱᒪᒃᓴᖅᓯᐅᕈᑎᖏᑦ ᐊᖏᔫᓪᓗᑎᒃ ᐊᒻᒪ 

ᑕᒻᒪᖅᑕᖅᑎᓪᓗᒋᑦ ᐱᓕᕆᕝᕕᖕᒥ ᐊᖓᔪᖅᑲᐅᑕᐅᔪᑦ”. 

ᑕᒪᒃᑯᐊᓕᒫᖅ ᓱᓕᔪᕐᓇᐅᑕᐅᓐᖏᑦᑐᑦ.  ᑕᒪᒃᑯᐊᓕᒫᖅ ᓱᓕᔫᓂᕐᒥᒃ ᐅᖃᐅᓯᖃᓐᖏᑦᑐᑦ. 

ᑕᐃᒃᑯᐊ ᑎᑎᖅᑲᑦ ᐅᖃᐱᓗᒃᑑᑉ ᐅᕙᓐᓄᐊᓚᐅᖅᑕᖏᑦ ᒥᓂᔅᑕ ᐊᕿᐊᕈᖅ “ᐃᒻᒥᒧᑦ ᐊᒡᕕᐊᕈᑎᖃᕐᓂᕐᒥᒃ” 

ᓴᖅᑭᑦᑎᓐᖏᑦᑐᑦ ᒐᕙᒪᒃᑯᓐᓂ ᒥᓂᔅᑕᐅᓪᓗᓂ ᐊᒻᒪ ᑎᒍᒥᐊᖅᑎᐅᓪᓗᓂ ᒐᕙᒪᒃᑯᑦ ᐃᖅᑲᓇᐃᔭᖅᑎᖏᑦᑕ 

ᐱᖁᔭᕐᔪᐊᖓᓂᒃ ᐱᔾᔪᑕᐅᑎᓪᓗᒍ ᐅᖃᐱᓘᑎᓕᐅᑉ ᐱᖓᔪᐊᓂ ᐊᔪᐃᓐᓈᕈᑎᖃᖅᑎᓪᓗᒍ ᒪᐃ 2018−ᒥ.  

ᑕᐃᒫᑐᐃᓐᓇᖅ, ᓱᓕᔪᕐᓇᐅᑏᑦ ᓴᖅᑭᑦᑎᓚᐅᓐᖏᑦᑐᑦ “ᐃᒻᒥᒧᑦ ᐱᕚᓪᓕᐅᑎᒃᓴᓂᒃ” ᑭᓇᑐᐃᓐᓇᕐᒧᑦ ᒥᓂᔅᑕ 

ᐃᓱᒪᓕᐅᕈᑎᖃᖅᑎᓪᓗᒍ ᐱᖓᔪᐊᓂ ᐊᔪᐃᓐᓈᕈᒻᒥᒃ.  “ᐃᒻᒥᒧᑦ ᐱᕚᓪᓕᐅᑎᓂᒃ” ᐱᑕᖃᓐᖏᑦᑐᖅ, 

ᓈᓴᐅᑎᓕᒃ 8 ᑐᑭᖓ ᐊᑐᕐᓗᒍ, ᑕᖅᑲᒃᑯᓄᖓ ᐱᐅᓂᖅᓴᖅ ᐃᓱᒪᒋᓪᓗᒍ, ᒥᓂᔅᑕ ᐃᓱᒪᓕᐅᕈᑎᖃᕋᒥ 

ᐅᖃᐱᓘᑎᓕᐅᑉ ᐊᓂᑕᐅᓚᐅᕐᓂᕐᒥᓄᑦ ᐊᔪᐃᓐᓈᕈᑎᖏᑦ ᐱᖓᔪᐊᓂ ᐊᑐᓕᖅᑎᓪᓗᒍ. 

ᑐᑭᓯᕗᖓ ᑕᐃᕕᑎ ᐊᕿᐊᕈᖅ ᓯᖁᒥᑦᑎᓚᐅᓐᖏᓐᓂᖓᓂᒃ ᓱᓕᑦᑎᐊᕐᓂᕐᒧᑦ ᐱᖁᔭᕐᔪᐊᕐᒥᒃ. 

 

 

ᑎᑎᕋᖅᑐᖅ, 

 

ᑕᑦ ᕆᓴᐅ 

ᓄᓇᕗᒻᒥ ᓱᓕᑦᑎᐊᕐᓂᕐᒧᑦ ᑲᒥᓴᓇ 

ᓯᑎᐱᕆ 21, 2018 

 


